
· Letër e hapur drejtuar Bashkisë  Tiranë      (Nisma  -  “Për Publiken”)
Megjithë situatën e tensionuar e tri-javëve të fundit për çështjen e “Këndit të Lojrave” te Parku i Liqenit, vlerësojmë që më në fund që Bashkia ka kuptuar që është një institucion në funksion të publikut, dhe jo një kazermë  policësh, që sillen brutalisht me protestuesit paqësor . Puna për rindërtimin e publikut është e gjatë dhe e vështirë, por ne nuk kemi se si mos të reagojmë ndaj një ftesë që shkon në interesin e përbashkët.
Duke qenë se problematika e komunikimit që Bashkia ka me publikun, është në nivel strukturor, dhe nuk ka të bëjë thjesht me informimin ; por me transparencën, pjesëmarrjen e publikut në vendimarrje  - mendojmë se ka nevojë për një kornizë fillestare që do shërbente si bazë serioze për të rifituar një komunikim të humbur, që do shërbejë dhe në punën e ardhshme të Bashkisë : 
a. Hapi i parë që duhet të ndërmarrë Bashkia, është ndalimi i punimeve dhe nisja e procedurës për këshillimin me publikun.
b. I gjithë proçesi i dëgjesave me publikun, presim që të kryhet në besnikëri të plotë siç e kërkojnë ligjet në fuqi, sepse ne mendojmë se ky proçes nuk ka filluar asnjëherë.                                                             (Kushtetuta e Republikës së Shqipërisë - E Drejta e Informimit , neni 23,48 dhe 56 i saj. Konventa e Aarhusit, Ligji për infomimin në lidhje me dokumentat zyrtare nr 119, 2014. VKM nr 16, 994, dhe e fundit VKM nr 247, date 30,04,2014, si dhe akte të tjera ligjore dhe nënligjore në lidhje me këtë proçes.
c. Përpara se të  nisin dëgjesat, kërkojmë të kemi një dosje të plotë me dokumentacionin përkatës për “ Këndin e Lojrave” dhe “Masterplanin për  Liqenin”, me dokumenta teknikë, normative, administrative.,që dhe ne të kemi bazën dokumentare  të plotë në kuadër të transparencës,  si bazë për të zhvilluar një debat të plotë.
d. Ftesa për debat të jetë publike në media,  ku të ftohen të gjithë qytetarët, dhe të përcaktohet një kalendar diskutimesh, që do marrë të gjithë kohën e duhur që kërkojnë procedurat në fuqi.
e. Debati të kryhet për të gjithë “Masterplanin e Liqenit”, jo thjesht për “Këndin e Lojrave”, pasi ne mendojmë se interesi qytetar,  shkon shumë më gjerë se sa thjesht “Këndi i Lojrave”.
f. Të na jepet mundësia që debati të zhvillohet në nivel qytetar, por dhe ekspertësh të shoqërisë civile, ku dhe ne të kemi mundësi që të prezantojmë vizionin, dhe propozime të mundshme alternative, që garantojnë dhe pjesëmarrjen në vendimarrje
Shqetësimi ynë i parë, është që ky projekt nuk ka respektuar asnjë nga procedurat ligjore që në fillim.,ne këto shkelje i kemi denoncuar sipas pretendimit tonë, dhe sigurisht që presim reagimet e institucioneve përkatëse.,po kjo nuk na pengon që pasi Bashkia të na ketë dhënë një dosje të plotë të dokumentacionit, të ulemi për  të realizuar një nga hallkat më të rëndësishme të proçesit, që është  këshillimi  me publikun.                                                                                                                                         						Nisma “Për Publiken”             [image: C:\Users\User\Desktop\12842600_10154715060219408_348706041_o.jpg]

